
				এই পাতাটির মুদ্রণ সংশোধন করা প্রয়োজন। 
উৰ্ব্বশী
ছন্দে ছন্দে নাচি উঠে সিন্ধুমাঝে তরঙ্গের দল, শস্যশীর্ষে শিহরিয়া কঁাপি উঠে ধরার অঞ্চল, তব স্তনহার হতে নভস্তলে খসি পড়ে তারা, অকস্মাৎ পুরুষের বক্ষোমাঝে চিত্ত আত্মহারা,
নাচে রক্তধারা ! দিগন্তে মেখলা তব টুটে আচম্বিতে অয়ি অসন্থতে ।
স্বর্গের উদয়াচলে মূৰ্ত্তিমতী তুমি হে উষসী,
হে ভুবনমোহিনী উর্ববশি ! জগতের অশ্রদ্ধারে ধৌত তব তনুর তনিমা, ত্রিলোকের হৃদিরক্তে আঁকা তব চরণ-শোণিমা, মুক্তবেণী বিবসনে, বিকশিত বিশ্ব-বাসনার অরবিনদ মাঝখানে পাদপদ্ম রেখেছ তোমার
অতি লঘুভার। অখিল মানসস্বর্গে অনন্ত রঙ্গিণী,
হে স্বপ্নসঙ্গিনি ।
ওই শুন দিশে দিশে তোমা লাগি কঁাদিছে ক্ৰন্দসী
হে নিষ্ঠুরা বধির উৰ্ব্বশি !
আদিযুগ পুরাতন এ জগতে ফিরিবে কি আর,—
অতল অকূল হতে সিক্তকেশে উঠিবে আবার ?
○>ふ

